ᑐᕌᒐᕆᔭᖅᐳᑦ: “ᐃᓄᐃᑦ ᑮᓇᐅᔾᔭᒃᓴᕐᓂᒃᑯᑦ, ᐃᓅᖃᑎᒌᖕᓂᒃᑯᑦ ᐊᒻᒪᓗ ᐃᓕᖅᑯᓯᑐᖃᑎᒍᑦ ᑲᔪᓯᓂᖃᑦᑎᐊᕈᓐᓇᖁᑉᓗᒋᑦ ᐊᑐᓕᖅᑎᕆᓂᒃᑯᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᕐᒥ”.

ᑐᓴᒐᒃᓴᖅ

NR 08-36 QAU ENG – ᑐᓴᖅᑕᐅᑲᐅᑎᒋᒋᐊᓕᒃ 
ᖃᐅᒪᒃᑯᑦ ᒪᒥᓴᖅᑐᓕᕆᔨᖏᑦ ᖃᖓᒃᑯᑦ ᓄᓇᓕᓐᓅᖃᑦᑕᓂᐊᕐᒪᖔᑕ ᑐᓴᕐᑎᑦᓯᔪᑦ  
(ᓯᑉᑎᒻᒪ 18, 2008 – ᐃᖃᓗᐃᑦ, ᓄᓇᕗᑦ) ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᓴᖅᑮᓚᐅᕐᑐᑦ ᐅᓪᓗᕐᓯᐅᑎᑎᒍᑦ 2008/09ᒥ ᖃᐅᒪᒃᑯᑦ ᒪᒥᓴᕐᑐᓕᕆᔨᖏᑦ ᖃᖓ ᓄᓇᓕᓐᓅᖃᑦᑕᕐᓂᐊᕐᒪᖔᑕ ᒪᒥᓴᐃᔭᕐᑐᕐᓗᑎᒃ.   

ᐊᕐᕌᒍᑦᑎᓐᓂ ᓄᓇᓕᓐᓄᑦ ᓂᐅᕐᕈᖃᑦᑕᕐᓂᕆᓂᐊᕐᑕᖏᑦ ᐃᒪᐃᓕᖓᓂᐊᕐᑐᑦ:
· ᕿᑭᖅᑕᕐᔪᐊᒧᑦ ᓯᑉᑎᒻᒪ 29ᒥᒃ - ᐅᒃᑑᕝᕙ 24ᒧᑦ 

· ᓴᓪᓕᓄᑦ ᓄᕕᒻᒪ 10ᒥᒃ - ᑎᓯᒻᒪ 5ᒧᑦ  

· ᐊᐅᓱᐃᑦᑐᒧᑦ ᔮᓐᓄᐊᕆ 12ᒥᒃ - ᕕᕝᕗᐊᕆ 6ᒧᑦ

· ᐃᖃᓗᒃᑑᑦᑎᐊᕐᖕᒧᑦ ᒫᔾᔨ 2ᒥᒃ - 27ᒧᑦ
ᖃᐅᒪᒃᑯᑦ ᒪᒥᓴᕐᑐᓕᕆᔨᖏᑦ ᐃᓅᓯᓕᕆᖃᑦᑕᕐᑐᑦ ᑐᕌᒐᖃᕐᑐᑎᒃ ᒪᒥᓴᐃᓂᕐᒥᑦ ᐃᓱᒪᒃᑯᑦ, ᑎᒥᒃᑯᑦ, ᐃᓅᖅᑲᑎᒌᓐᓂᒃᑯᑦ ᑕᕐᓂᒃᑯᓪᓗ ᐋᖅᑭᑉᐹᓪᓕᕈᒪᔪᓂᒃ ᐃᑲᔪᕐᑐᑎᒃ.  ᒪᒥᓴᐃᔨᑕᖃᕐᑐᖅ ᐃᓕᓐᓂᐊᓯᓐᓈᑦ ᑲᑎᒪᑎᑦᓯᓂᐊᕐᑐᓂᒃ ᕿᒃᓵᓂᕐᒧᑦ, ᖃᓄᖅᑑᕐᓂᒃᑯᑦ ᐊᓂᒍᐃᕙᓪᓕᐊᓂᕐᒥᑦ, ᓂᓐᖓᐅᒪᒍᓐᓃᕐᔫᒥᒍᑎᒃᓴᓂᒃ, ᒪᒥᓴᕐᓂᖅ ᐊᒻᒪ ᐅᖃᖃᑎᒌᓐᓂᒃᑯᑦ ᑲᑎᓐᖓᓪᓗᑎᒃ ᒪᒥᓴᖃᑎᒌᓪᓗᑎᒃ, ᐃᓄᑑᖃᑎᖃᕐᓗᑎᑦᑕᐅᖅ ᒪᒥᓴᕐᑕᐅᔪᓐᓇᕐᒥᔪᑦ ᐃᓅᓯᓕᕆᔨᒧᑦ.  ᒪᒥᓴᐃᓂᐊᕐᑐᑦ ᐱᓇᓱᐊᕈᓯᕐᓂᑦ ᑎᓴᒪᓂᒃ ᐊᑐᓂ ᓄᓇᓕᓐᓂ.     
ᑖᓐᓇ ᐱᓕᕆᐊᖑᔪᖅ ᑐᕌᖓᔫᒐᓗᐊᖅ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᓄᑦ ᐊᖏᕐᕋᒥᓂᒃ ᓅᑕᐅᓪᓗᑎᒃ, ᑭᓯᐊᓂᓕ ᒪᑐᐃᖓᑎᑕᐅᔪᖅ ᑕᒪᐃᓐᓄᑦ ᐃᑲᔪᖅᑕᐅᔪᒪᔪᓄᑦ ᐊᑦᓱᕈᕐᓇᑐᒃᑰᖃᑦᑕᖅᓯᒪᔪᓄᑦ ᐋᓐᓂᑎᖅᑕᐅᖃᑦᑕᖅᓯᒪᔪᓄᓪᓗ ᖃᓄᑐᐃᓐᓇᖅ.  
ᒪᒥᓴᐃᓂᕐᒨᖓᔪᑦ ᐃᑲᔫᑏᓪᓗ ᓇᓗᓇᐃᕐᑕᐅᕙᑦᑐᑦ ᐱᔨᒃᓯᕐᑎᓄᑦ ᑲᑎᒪᔨᕋᓛᓄᑦ ᓄᓇᓖᑦ ᓇᓗᓇᐃᕐᑕᐅᓂᖏᑎᒍᑦ ᐅᐸᑦᑕᐅᒐᔭᕐᓂᖏᑦ ᐋᖅᑭᑦᓱᐃᔨᖃᕐᑐᑎᒃ ᐃᓕᓐᓂᐊᕆᐊᕐᐸᓚᐅᕐᑐᓂᒃ ᐊᐅᓪᓚᕐᑎᑕᐅᓪᓗᑎᒃ ᓄᓇᕗᑦᒥᒃ.  ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᒫᓐᓇ ᑐᓐᖓᓱᒃᑎᑦᓯᓕᕐᒥᔪᑦ ᑎᑎᖅᑲᑎᒍᑦ ᑐᒃᓯᕋᐅᑎᓂᒃ ᐃᓄᓐᓂᒃ ᓄᓇᓕᓐᓂᓗ ᓄᓇᒥᓐᓂ ᒪᒥᓴᐃᖁᔨᒻᒥᒍᑎᒃ ᐊᕐᕌᒍᖓᓂ 2009/10. 
ᖃᐅᒪ ᒪᒥᓴᖅᑐᓕᕆᓂᕐᒥᒃ ᐃᖅᑲᓇᐃᔮᓖᑦ ᑮᓇᐅᔭᕐᑖᕐᑎᑕᐅᓪᓗᑎᒃ ᓄᓇᖃᖅᑳᕐᓯᒪᔪᑦ ᒪᒥᓴᕐᑐᓕᕆᔨᖏᑦᑕ ᑎᒥᖁᑎᖓᓐᓂᒃ ᐃᑲᔫᑎᑖᕐᓯᒪᔪᑦ. 2003ᒥᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐊᑐᐃᓐᓇᐅᑎᑦᓯᓯᒪᓕᕐᑐᑦ ᑖᒃᑯᓂᖓ ᒪᒥᓴᐃᔨᓂᒃ ᐃᑲᔫᑎᓂᑦ ᑐᕌᖓᓪᓗᑎᒃ ᐃᓕᓐᓂᐊᕆᐊᕐᐸᓚᐅᕐᑐᑦ ᐊᐅᓪᓚᕈᔾᔭᐅᓪᓗᑎᒃ ᒪᒥᓴᖅᑕᐅᓂᖏᑎᒍᑦ ᐃᓅᓯᕐᒥᓐᓂ ᐊᒃᓱᕉᑎᒋᕙᓚᐅᕐᑕᖏᑦ ᐊᑯᓂ ᑎᒍᒥᐊᕐᑕᖏᑦᓱᓕ ᐊᓂᒍᕐᔫᒥᓕᖁᓪᓗᒋᑦ.    

